
31hb. DISEMBER, 2018

PERINTAH ARKITEK, JURUTERA PROFESIONAL DAN
JURUUKUR BAHAN, 2011
(S 80/2011)

ATURAN-ATURAN ARKITEK, JURUTERA PROFESIONAL DAN
JURUUKUR BAHAN {PINDAAN], 2018

Pada menjalankan kuasa yang diberikan oleh bab 55 dari Perintah Arkitek,
Jurutera Profesional dan Juruukur Bahan, 2011, maka Menteri Pembangunan,
dengan titah perkenan Kebawah Duli Yang Maha Mulia Paduka Seri Baginda
Sultan dan Yang Di-Pertuan, dengan ini membuat Aturan-Aturan yang berikut —

Gelaran

1. Aturan-Aturan ini boleh digelar sebagai Aturan-Aturan Arkitek, Jurutera
Profesional dan Juruukur Bahan (Pindaan], 2018.

Pindaan aturan 18 dari S 38/2016

2. Aturan 18 dari Aturan-Aturan Arkitek, Jurutera Profesional dan Juruukur
Bahan, 2016, dalam Aturan-Aturan ini disebut sebagai Aturan-Aturan utama,
adalah dipinda —

{a) dalam aturan kecil (2], dengan memotong “20” dari baris akhir kedua
dan menggantikannya dengan “25”;

(b) dalam aturan kecil (3), dengan memotong “15” dari baris akhir dan
menggantikannya dengan “20”;

{c) dalam aturan kecil [4], dengan memotong “10” dari baris akhir dan
menggantikannya dengan “15”.

Penggantian aturan 19

3. Aturan 19 dari Aturan-Aturan utama adalah dimansuhkan dan digantikan
dengan aturan baru yang berikut —

“Kehendak-kehendak tentang pendidikan profesional lanjutan bagi jurutera
profesional berdaftar

19. {1} Bagi maksud-maksud bab 25(4)fe) Lembaga boleh enggan
mengeluarkan sijil menjalankan amalan kepada seorang jurutera profesional
berdaftar jika dia tidak memuaskan hati Lembaga bahawa dia telah
memperolehi atau akan memperolehi markah pendidikan profesional
lanjutan yang diperlukan dalam tempoh kelayakan.

(2) Jika seorang jurutera profesional berdaftar berumur di bawah 60
tahun pada tarikh sijil menjalankan amalan yang berkaitan dengannya dia
telah membuat permohonan akan bermula, markah pendidikan profesional
lanjutan yang diperlukan yang dia dikehendaki memperolehinya sebelum
sijil menjalankan amalan boleh dikeluarkan kepadanya adalah 25 markah
pendidikan profesional lanjutan.

{3) Jika seorang jurutera profesional berdaftar berumur 60 tahun atau
ke atas tetapi di bawah umur 70 tahun pada tarikh sijil menjalankan amalan
yang berkaitan dengannya dia telah membuat permohonan akan bermula,
markah pendidikan profesional lanjutan yang diperlukan yang dia
dikehendaki memperolehinya sebelum sijil menjalankan amalan boleh
dikeluarkan kepadanya adalah 20 markah pendidikan profesional lanjutan.

(4] Jika seorang jurutera profesional berdaftar berumur 70 tahun atau
ke atas pada tarikh sijil menjalankan amalan yang berkaitan dengannya dia
telah membuat permohonan akan bermula, markah pendidikan profesional
lanjutan yang diperlukan yang dia dikehendaki memperolehinya sebelum
sijil menjalankan amalan boleh dikeluarkan kepadanya adalah 15 markah
pendidikan profesional lanjutan.

{5) Dengan tidak menghiraukan aturan-aturan kecil (2}, (3) dan (4],
Lembaga boleh, dalam hal keadaan khas sebagaimana yang mungkin
ditentukannya, mengeluarkan sijil menjalankan amalan kepada seorang
jurutera profesional berdaftar walaupun dia tidak memuaskan hati Lembaga
bahawa dia telah memperolehi markah pendidikan profesional lanjutan yang
diperlukan yang dikenakan kepadanya dalam tempoh kelayakan.”.

Pindaan aturan 20
4. Aturan 20 dari Aturan-Aturan utama adalah dipinda —

fa} dalam aturan kecil {2), dengan memotong “15” dari baris akhir dan
menggantikannya dengan “25”;

b} dalam aturan kecil (3), dengan memotong “10” dari baris akhir kedua
dan menggantikannya dengan “20”;

fc] dalam aturan kecil {4}, dengan memotong “5" dari baris akhir dan
menggantikannya dengan “15”.

Diperbuat pada hari ini 16 haribulan Rabiulakhir, Tahun Hijrah 1440

bersamaan dengan 24 haribulan Disember, 2018.

DATO SERI SETIA AWANG HAJI SUHAIMI BIN HAJI GAFAR
Menteri Pembangunan,
Negara Brunei Darussalam.

